
				এই পাতাটির মুদ্রণ সংশোধন করা প্রয়োজন। 
○ > ● মহাভাগবত ।
যজ্ঞকে পরিপূর্ণ করিলেন, এই সন্তোষে সন্তুষ্ট হৃদয় হইয়া অামি মুক্তকণ্ঠে বলিতেছি, আপনাকে পরিত্যাগ করিয়া যদি কোন দেবতা আহুতি গ্রহণের অভিলাষ করেন, তবে তিনিও দক্ষের সমান দুর্দশাগ্রস্থ হইবেন এবং আপনার পূজা ব্যতিরেকে ষে ব্যক্তি যজ্ঞ করিবে, তাহার সে যজ্ঞ কখনই সম্পূর্ণ হইবে না, এবং যজ্ঞকৰ্ত্তাও মহাপাতকী হইবে। আমি প্রসন্নহৃদয়ে যদ্যপি চতুৰ্ব্বেদ ধারণ করিয়া থাকি, তবে এবাক্য কখনই ব্যর্থ হইবে না।
মহাদেবের সতীর মৃতদেহ দর্শনে মুচ্ছ, তদনন্তর বিধি
বিষ্ণুর সহিত কথপোকথন । ی.
এবহুপ্রকারে যজ্ঞ পরিপূর্ণ হইলে মহাদেবের সতীবিয়োগসম্ভত শোক পুনৰ্ব্বার উচ্ছলিত হওয়ায়, ব্রহ্মার প্রতি অবলোকন করিয়া বলিলেন, হে কমলযোনি! এখন আমি কি উপায় অবলম্বন করি, কাহার শরণাগত হইলে এই প্রজ্বলিত সতীবিরহণনলকে শান্ত করা যায়, এই বলিয়া কিয়ৎকাল নিস্তব্ধভাবে থাকিয়া অশ্রুপূর্ণ নয়নে ব্রহ্মা বিষ্ণু এবং প্রমথগণ সহিত যজ্ঞশালাভিমুখে গমন করিতে লাগি লেন । মহাদেব যজ্ঞমন্দিরে প্রবেশ করিয়া দেখিলেন, যজ্ঞকুণ্ডের অনতিদূরে সতীর মৃতদেহ পতিত রহিয়াছে ; তদর্শনে দুঃসহ শোক বেগ সহ করিতে না পারিয়া “হ সতি ! ,এই শব্দে ছিন্নমুলতালতরুর স্তায় পতিত হইলেন। দেবদেবের ঐ অবস্থা দর্শন করিয়া সমাগত নন্দী প্রভৃতি প্রমথগণ সকলে “হ হতোস্মি, শব্দে রোদন এবং কেহ

